
Abstract. Language provides communication between those who enter into communication, since both the sender
and the receiver understand each other through language. The sender (addressee) and the receiver (addressee)
use the same language in the process of communication, otherwise the perceptual aspect of communication will
not be realized. The specific feature of the use of language in a person’s life is that it is not only the most important
tool of communication, but also a means of understanding and thinking. Interpersonal communication is the main
mechanism in the formation of a person as a person.

NUTQIY MULOQOT TAVSIFI

Annotatsiya. Til muomalaga kirishuvchilar o‘rtasidagi kommunikatsiyani ta’'min- laydi, chunki axborot beruvchi
ham, qabul qiluvchi ham bir-birini til orqali tushunadi. Axborot beruvchi (adresant) va uni qabul qiluvchi (adresat)
muloqot jarayonida bir xil tildan foydalanadi, aks holda muloqotning pertseptiv jihati amalga oshmaydi. Insonning
hayotiy faoliyati davomida tildan foydalanishining o‘ziga xos xususiyati eng muhim muloqot-aralashuv quroli
bo'lishi bilan birga anglash, fikrlash vositasi hamdir. Shaxslararo muloqot insonning shaxs sifatida shakllanishida
asosiy mexanizm hisoblanadi.

Kalit so‘zlar: nutq, ibora, adresant, adresat, oila, muloqot.

DOI: https://doi.org/10.47390/SPR1342V5112Y2025N57

Bu jarayon go‘dakning oiladagi yaqinlari bilan o‘zaro muloqotidan boshlanib, to rasmiy
doiradagi shaxslarning Xalqaro muloqot shakllaridagi ishtirokigacha bo‘lgan turli-tuman daraja
va toifadagi nutqiy faoliyatni o‘z ichiga oladi. Nutqiy muloqotning asosiy magsadi til vositasida
turli xil ma’lumotlarni o‘zaro almashishdir. Til muloqot vositasi ekanligini doimiy ravishda
ta’kidlagan holda, nima uchun nutqiy muloqot birikmasini tanlaymiz? Masalaning mohiyatini
yoritish uchun dastlab til va nutq dixotomiyasini anglab olish talab etiladi. [Imiy matnlarda til
va nutq hodisalarini farqlash hamda tadqiqot obyekti sifatida belgilash g‘oyasi dastlab
V.Gumboldt tomonidan ilgari surilganligi e’tirof etiladi. F.de Sossyur lisoniy faoliyat (Languege)
ning individuallik va sotsiallik belgilarini o‘zida mujassam etgan butunlik ekanini ta’kidlaydi va
lisoniy faoliyat doirasida ikki asosiy tushunchani - til (langua) va nutq (porole)ni ajratdi. Garchi
til-nutq dixotomiyasi F.de Sossyurgacha V.Gumboldt, yosh grammatikachilar maktabi va
Boduen de Kurtene tomonidan bayon qilingan bo‘lsa ham, lekin F.de Sossyur uni lingvistik

sistemaning markaziga aylantirdi. A.Nurmonov «til va nutg» dixotomiyasining shakllanish
jarayonini tahlil gilar ekan, Alisher Navoiy tilshunos olim sifatida Vilbgelbm Gumbolsdt va F.de
Sossyurdan ancha oldin til va nutq hodisalarini bir-biridan farqlaganini ta’kidlaydi.[1]

“Va xayolimg‘a mundoq kelurkim, turk ulusi fasihlarig‘a ulug‘ haq sobit qildimki, o'z alfoz
va iboratlari haqiqati va o'z til va lug‘atlari kayfiyatidin voqif bo‘ldilar va forsiygo‘ylarning
iborat va alfoz bobida ta’n qilur sarzanishidin qutuldilar. (Tabdili: Xayolimga shunday keladiki,
turk xalqining so‘z ustalari oldida ulug’ vazifani bajardim, buning blan ular 0‘z so‘zlari iboratlari
hagiqatidan va oz til va lug‘atlari kayfiyatidan xabardor bo‘ldilar va forsigo‘ylarning nutq va
so‘z bobida qilib kelgan ta’na va sarzanishlaridan qutuldilar.)”[2]

Darhagiqat, bu o‘rinda Alisher Navoiy til va lug‘at umumiylikni ifodalovchi mohiyat, nutq
va so‘z esa xususiylikni ifodalovchi tajalli ekanligiga ishora qilar ekan, har bir ijodkor til
imkoniyatlari va lug‘at boyligidan foydalanib, so‘zni istagancha jilolantira olishi, nutqiy ifodalar
yaratishi mumkinligini ta’kidlaydi. Sh.Shahobitdinova F. de Sossyur, uning ta’limoti bilan
alogador langue va parole dixotomiyasidagi langueni lison tarzida qo‘llab, muammoni
umumiylik va xususiylik dialektikasi asosida lison - nutq tarzida tavsiflaydi. Lison tilning
umumiyliklar, nutq esa xususiyliklar tizimi ekan, «Umumiylik va xususiylik dialektikasining
tildagi tajallisi nima?» degan savolga ixcham va lo‘nda qilib: «Tilda lison va nutqni farqlash», -
deb javob berish mumkin. Xususiyliklarning belgisi ularning zohiriyligi, ya’ni bevosita
kuzatishda berilganligidir. Til hodisalaridan biz bevosita ko‘ra oladigan, eshita oladiganlari
xususiyliklardir.[3]

M.Ernazarova ham masalaga shu nuqtai nazardan yondashib, «Til - lison va nutq
yaxlitligidagi murakkab butunlik ekanligi, lison nutqda me’yor asosida voqgelanishi, nutq uchun
asos bo‘lib xizmat qilishini zamonaviy ilmiy-nazariy qarashlar va metodlarga asoslangan holda
tadqiq etish dolzarb muammolardan biri» ekanligini ta’kidlaydi.[4]

Tilning substansial tizimi nutqda faollashadi va bu odamlar o‘rtasida muloqotni keltirib
chigaradi. Sh.Safarov ana shu jarayonning mohiyatini yoritib berishni kozda tutadi: «Til
potensial hodisa bo‘lib, kishilar ongida bolalikdan o‘zlashtirilgan gapirish qobiliyati va nutq
orqgali ifodalangan fikrni tushunish vositasi sifatida mavjud bo‘ladi. Nutq esa mavjud
imkoniyatni vogelantirish va so‘zlashuv qobiliyatini aniq muhitda amalga oshirish jarayonidir.
..(nutq) yordamida odam oz fikrini, hissiyotlarini, kayfiyatini, istaklarini ifodalaydi. Nutq
individual hodisa bo‘lsa-da, aksariyat hollarda biz bir-birimizni tushunamiz. Tushunish
so‘zlashish faoliyatida ayrim o‘ziga xos va umumiy xususiyatlarning mavjudligi tufayli yuz
beradi. Bunday xususiyatlar muayyan til jamoasi ishlatadigan birliklar (fonemalar, morfemalar,
so‘zlar, gaplar) va ulardan foydalanish qoidalarining umumiyligidadir. Umumiy birliklar va
qoidalar til tizimiga mansub bo‘lib, ularning individual nutqda ishlatilishi nutgning
strukturaviy asosini tashkil giladi. Aynan shu asosda nutqning muloqot jarayonidagi vazifasi
amalga oshiriladi».[5]

Suyun Karimov masalaga uslubshunoslik nuqtai nazaridan yondashib, «0‘zbek tilining
ijtimoiy vazifasi bilan chambarchas bog'liq bo‘lgan funksional uslubshunoslik til va nutq
dialektikasining bevosita mahsuli sifatida yuzaga kelgan bo‘lib, o‘zbek tili materialining o‘zbek
muloqgot shaklining turli ko‘rinishlarida namoyon bo‘lish xususiyatlarini tadqiq etish bilan
shug‘ullanishi» ni e’tirof etadi.[6]

M.Hakimov pragmatik ma’nolarning yuzaga chiqishida til va nutq dixotomiyasining
o‘zaro muloqgotdorligiga e’tibor garatadi: «Tildan foydalanuvchi har bir shaxsning nutgida

fonetik sathdan to sintaktik sathga qadar til va nutq birliklarining qo‘llanishida ularning o‘ziga
xos vazifalari mavjud bo‘ladi. So‘zlovchi nutqiga oid ifodaning qaysidir elementlarida uslubiy
belgi va ma’lum vositalar muallifning ichki ruhiy olami yoki sotsial mavqge ko‘rinishlari haqida
ma’lumot berish uchun xizmat giladi».[7]

«Nutq jarayoni, insonning nutqiy faoliyati uning rang-barang (chunonchi: ruhiy,
fiziologik, ijtimoiy, ma’'naviy, madaniy va h.k.) ijtimoiy va tabiiy faoliyati bo‘lganligi sababli,
pragmatikada nutqiy faoliyat insoniy faoliyatning qolgan o‘nlab qirralari bilan bog'liglikda
o‘rganiladi. Shuning uchun struktur (sistem) tilshunoslik til tizimini, til sistemasini o‘rgansa,
pragmatika diskurs (muloqot, o‘zaro-fikr almashuv, kommunikatsiya, muloqot-aralashuv,
so‘zlashuv) tizimini o‘rganadi».[8]

Bu borada G.Toirova «O‘zbek nutqiy muloqotida sistemaviylik va informativlik»
mavzusidagi filologiya fanlari bo‘yicha falsafa doktori (PhD) dissertatsiyasida nutqiy muloqotni
zamonaviy tilshunoslik nazariyalari talginida murakkab situativ-pragmatik sistema (SPS)
sifatida tadqiq qilar ekan, uning tarkibi ichki va tashqi omillardan iboratligi, SPSning markazini
verbal, ilk qurshovini noverbal (kinetik va fonatsion) vositalar, ilk qurshovning qurshovlarini
esa tashqi omillar tashkil qilishi xususidagi izlanishlarini bayon qiladi.[9]

T.A.Shexurdina insonning muloqot ehtiyoji biologik tabiatga ega ekanligini ta’kidlaydi:
«muloqot inson ixtirosi emas, unga bo‘lgan ehtiyoj biologik xususiyatga ega. U inson hayotida
shunday muhim rol o‘ynaydiki, amalda yetakchilik magomini oldi va psixologlar uni o0‘zini o‘zi
saglab qolish zarurati bilan tenglashtiradilar».[10]

Nutqiy faoliyat inson faoliyati turlaridan biri sifatida xarakterlanadi. Nutqiy muloqot
jarayon sifatida quyidagi tushunchalarni oz ichiga oladi: til nutqiy muloqotning asosiy vositasi
ekanligi; til (o‘zbek tili) funksional uslublarining muloqotdagi o‘ziga xos jihatlari; gapirish va
eshitish, yozish va o‘qish nutqiy faoliyat turlarining asosiy tamoyillari, nutqning mantiqiy va
kompozitsion qurilishi; nutq texnikasi; nutq taktikasi; nutqiy me’yor; og'zaki va yozma nutq
mahoratini oshirish; nutgning verbal va noverbal vositalari va hokazo.

Nimanidir bilish uchun savol berish zarurati, ish jarayonida kim bilandir axborot
almashish, oila a’zolari yoki do‘stlar, hamkasblar bilan suhbatlashish, gilingan ish hagida
ma’lumot berish, bolani ovutish, do‘konda xarid qilish kabi turli-tuman sabablar nutqiy
faoliyatning boshlang‘ich nuqtasi, ya'ni nutqiy vaziyatni yuzaga keltiruvchi holatlar nutqiy
faoliyatni amalga oshirishga turtki beradi.

Adresant tomonidan harakatlantirilgan nutqiy faoliyat natijasi uning idrok etilishi va
adresatning unga bo‘lgan munosabati bilan baholanadi. Fikrlar almashinuvi jarayoni dialog
yoki polilogda amalga oshiriladi. Nutqiy muloqot yuzaga kelishi uchun, asosan, 3 xil komponent
talab qilinadi:

1. kommunikantlar;
2. muloqot obyekti;
3. muloqot vositasi (verbal va noverbal).[11]

0.Ya.Goyxman nutqiy muloqot quyidagi bosqichlarga bo‘linishini ta’kidlaydi: Nutqiy
faoliyat 1) fikrni bayon etishga tayyorlanish: sabab, ehtiyoj, maqsadni anglagan holda ilgarigi
tajribaga asoslanib va nutqiy vaziyatni hisobga olib nutqiy ifoda natijalari ehtimolini tasavvur
qilish. Nutqiy qobiliyati, konikmalari rivojlangan odamning ong ostida bular tezkor
shakllanadi;

2) ifodaning tuzilishi: so‘zlarni tanlash, ularni kerakli ketma-ketlikda joylashtirish izchil
grammatik shakllantirish - bularning barchasi ichki planda sodir bo‘ladi. So‘zlarni tanlash
mexanizmi va grammatik shakllantirish jarayoni inson uchun mavhum bo‘lganligi sababli
nutqiy faoliyatning bu bosqichi kam o‘rganilgan bo‘lib, turli taxminiy fikrlar mavjud;

3) tashqi nutqqa o‘tish: ifodaning ovozli yoki grafik shakli. Bu eng mas’uliyatli bosqich,
chunki u ifodaning ijobiy yoki salbiy natijasini belgilaydi. Agar biror sababga ko‘ra ichki
nutqdan tashqi nutqga o‘tish jarayonida nugsonli holat bo‘lsa, tugallanmagan, noqulay,
tushunish qgiyin nutqqa aylanadi.

Nutqiy faoliyat natijasi uning idrok etilishi va adresat munosabati bilan baholanadi.
Nutqni idrok etish (tinglash yoki o‘qish jarayoni) quyidagi bosqichlarni o'z ichiga oladi:

1) akustik yoki grafik koddan ichki nutq kodiga o‘tish;

2) sintaktik qurilmalar, grammatik shakllarni dekodlash;

3) ifodaning umumiy mazmunini anglash;

4) ifodaning sabab va maqgsadini anglash;

5) olingan ma’lumotni baholash (ifoda mazmuni, g‘oyasi, so‘zlovchi pozitsiyasi va
boshgqalar);

6) shakl va til vositalarini tanlashni tushunish.

Anglash (idrok etish jarayonining ajralmas qismi sifatida) ikki xil darajani o‘z ichiga
oladi: lisoniy va mazmuniy. Birinchisi ikkinchisisiz mumkin, ikkinchisi esa birinchisisiz mumkin
yemas. Ifoda mazmunini har doim ham to‘liq tushunishga erishilavermaydi. Qabul qiluvchining
so‘zlovchi nutqini faol tushunish istagi bilangina samarali idrok etish mumkin. Qayta muloqot
(aytilgan fikrga nisbatan munosabat bildirish) — nutqiy faoliyat natijasini baholashga imkon
beradigan muhim jihati. Nisbatan to‘liq fikr dialogda yuzaga chiqadi.

